
“Oshike sha ningwa po?
Omolwashike wa nyika

oluhodi?”
Ina ta pula.




“Lisa naPeter ova ti onda fa
onghoshi omolwa eexwiki dange...”
Kira ta ti.

“Eexwiki doye odiwa,” Ina ta ti.



“Ndele nee vati onda fa onghoshi!”
Kira ta kwena.







“Kira, ondi na

po ondunge
iwa!” Ina ta ti.




“Natu ye kosalona yaBetty ndele to
hoolola omukalo ou wa hala eexwiki doye
di ningwe nawa!” Ina ta ti.

“Oh eewa!” Kira ta dimine.

“Owa hala okupandwa ile okumangwa
oubola? Fye ohatu dulu okutula ko
yo noumanya vomaluvala,”
Betty ta yandje omadilaadilo aye.



“Kandi shiwo nee...
ndele okutonga oshili.
Ame ondi hole eexwiki dange
ngashi di li...
Ndele ame inandi hala okukala nda
fa onghoshi,” Kira ta ti.




“Kira, eexwiki doye odiwa!”
Betty ta ti.
“Eshi oshikoloni shoye! Andiya
ndi ku kumwife!”




Efiku la shikula, kofikola.

“WAAW! Kira, omukalo
eexwiki doye da ningwa
omuwa... otadi monika da fa...
da fa...,” Lisa ta ti.

“Da fa oshikoloni!” Peter ta ti.










Kira okwa nyika oluhodi eshi a
shekwa omolwa eexwiki daye.
Kekwafo laina nosalona, okwa ‘
dimbuluka kutya eexwiki daye
odiwa da fa oshikoloni.

Oshikwanyama

